
ᐊᕙᑎᒧᑦ ᐊᒻᒪᓗ ᐃᓅᖃᑎᒌᑦ ᓴᐳᒻᒥᔭᐅᓂᖏᓐᓄᑦ ᐱᓇᓱᐊᕈᑎ ᓄᓇᕕᒻᒧᑦ ᐋᕐᕿᑕᐅᓯᒪᔪᖅ ᐊᕕᑦᑐᓯᒪᔪᒥ 23 JBNQA-ᒥ ᐊᒻᒪᓗ ᐊᕙᑎᖃᑦᓯᐊᓂᕐᒧᑦ 
ᐱᖁᔭᖅ, ᐃᒣᑦᑑᕗᖅ:  

•	 ᐊᕙᑎᒧᑦ ᐊᒻᒪᓗ ᐃᓅᖃᑎᒌᓄᑦ ᐱᖁᔦᑦ ᐊᒻᒪᓗ ᒪᓕᒉᑦ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ ᒪᓕᒉᑦ ᐃᒣᓕᑐᐃᓐᓇᕆᐊᓖᑦ ᐃᓚᖓᓂ ᐊᑐᓕᕐᑎᑕᐅᓗᑎᒃ 
ᐋᕐᕿᒋᐊᕐᑕᐅᓗᑎᓪᓘᓃᑦ ᐋᕐᕿᓯᒪᓂᖏᓐᓄᑦ ᐊᒻᒪᓗ ᑭᓪᓕᖃᕐᑎᑕᐅᓂᖓᓄᓪᓗ ᐱᐅᖕᖏᑐᒥᒃ ᓱᕐᕃᓂᐅᔪᑦ ᐱᕙᓪᓕᐊᑎᑕᐅᔪᓄᑦ ᓱᕐᕃᓂᖃᕐᑐᓄᑦ 
ᓄᓇᖏᓐᓄᑦ ᐃᓄᐃᑦ, ᓇᔅᑳᐲᑦ ᐊᒻᒪᓗ ᑯᔩ ᐃᓄᖏᑦ ᐊᒻᒪᓗ ᐆᒪᔪᖁᑎᖏᓐᓂᒃ ᓄᓇᖏᓐᓂ;

•	 ᐊᕙᑎᒧᑦ ᐊᒻᒪᓗ ᐃᓅᖃᑎᒌᑦ ᓱᕐᕋᑕᐅᓂᖓᓄᑦ ᖃᐅᔨᓴᕐᑕᐅᓂᖅ ᐊᒻᒪᓗ ᕿᒥᕐᕈᓂᖅ ᐊᑐᕐᑕᐅᒋᐊᓕᓐᓂᒃ ᓄᐃᑕᐅᓯᒪᔪᓂᒃ ᒥᑭᓕᒋᐊᕐᑎᓯᓂᕐᒧᑦ 
ᐱᐅᖕᖏᑐᒥᒃ ᐊᕙᑎᐅᑉ ᐊᒻᒪᓗ ᐃᓅᖃᑎᒌᑦ ᓱᕐᕋᑕᐅᓂᖓᓄᑦ ᐱᕙᓪᓕᐊᑎᑕᐅᔪᓄᑦ ᐃᓄᐃᑦ, ᓇᔅᑳᐱᒃᑯᑦ ᐊᒻᒪᓗ ᑯᔩᒃᑯᑦ ᐃᓄᖏᑦᑕ ᐊᒻᒪᓗ 
ᐆᒪᔪᖁᑎᖏᑦᑕ ᓄᓇᖏᓐᓂ; 

•	 ᐊᑦᔨᐅᖏᑦᑐᒥᒃ ᖃᓄᐃᓕᖓᓂᖃᕐᓂᖅ ᐊᒻᒪᓗ ᐃᓚᐅᕕᖃᕐᓂᖏᑦ ᐃᓄᐃᑦ, ᓇᔅᑳᐱᒃᑯᑦ ᐊᒻᒪᓗ ᑯᔩᒃᑯᑦ ᐃᓄᖏᑦ ᐊᒻᒪᓗ ᐊᓯᖏᑦ ᓄᓇᓖᑦ 
ᓄᓇᖏᓐᓂ ᐅᖓᑖᓄᑦ ᖁᓛᓄᓪᓗ ᐱᑕᖃᕐᑎᑕᐅᔪᑦ ᐊᑐᕐᑕᐅᒋᐊᓕᓐᓂ ᐃᓚᐅᑎᑦᓯᔪᓂᒃ ᐃᓘᓐᓇᖏᓐᓂ ᐃᓄᓐᓂᒃ ᖃᐅᔨᒋᐊᕐᓂᑎᒍᑦ ᑭᒡᒐᑐᐃᓂᑎᒍᓪᓗ 
ᐋᕐᕿᓱᕐᓯᒪᐅᑎᐅᑦᓱᓂ ᓇᓂᑐᐃᓐᓇᖅ ᓴᐳᒻᒥᒋᐊᖃᓕᑐᐊᕋᒥᒃ ᐅᕝᕙᓘᓐᓃᑦ ᐊᑐᓕᕐᑕᐅᓗᑎᒃ ᐱᒍᓐᓇᐅᑎᖏᓐᓂᒃ ᐊᒻᒪᓗ ᐱᑕᖃᕆᐊᖃᕐᓂᖏᓐᓂᒃ 
ᐃᑲᔪᕐᑐᐃᔪᓂᒃ ᐃᓄᓐᓂᒃ, ᓇᔅᑳᐱᓂᒃ ᐊᒻᒪᓗ ᑯᔩᒃᑯᑦ ᐃᓄᖏᓐᓂᒃ ᓄᐃᑕᐅᔪᕕᓂᕐᓂᒃ ᐊᒻᒪᓗ ᒪᓕᑦᓱᒋᑦ JBNQA-ᒃᑯᓂ;

•	 ᓴᐳᒻᒥᔭᐅᓂᖏᑦᑕ ᐱᒍᓐᓇᐅᑎᖏᑦᑕ ᐊᒻᒪᓗ ᐱᑕᖃᕆᐊᖃᕐᓂᖏᑦ ᐃᓄᐃᑦ, ᓇᔅᑳᐲᑦ ᐊᒻᒪᓗ ᑯᔩᒃᑯᑦ ᐃᓄᖏᑦ ᓄᐃᑕᐅᓯᒪᔪᑦ ᐊᒻᒪᓗ ᒪᓕᑦᓱᒋᑦ 
JBNQA-ᒥ ᐊᕕᑦᑐᓯᒪᔪᒥ 24-ᒥ; 

•	 ᓴᐳᒻᒥᔭᐅᓂᖏᑦ ᐃᓄᐃᑦ, ᓇᔅᑳᐲᑦ ᐊᒻᒪᓗ ᑯᔩᒃᑯᑦ ᐃᓄᖏᑦ, ᑮᓇᐅᔭᓕᐅᕋᓱᐊᕈᑎᖏᑦ ᐊᒻᒪᓗ ᐆᒪᔪᖁᑎᖏᑦ ᐆᒪᒐᓱᐊᕈᑎᖏᑦ; 

•	 ᐱᒍᓐᓇᐅᑎᖏᑦ ᐱᕙᓪᓕᐊᑎᑦᓯᒍᓐᓇᓂᕐᒧᑦ ᓄᓇᒥᓐᓂ;

•	 ᓴᐳᒻᒥᔭᐅᓂᖏᑦ ᐱᒍᓐᓇᐅᑎᖏᑦ ᐊᒻᒪᓗ ᐱᑕᖃᕆᐊᖃᕐᓂᖏᑦ ᓇᔅᑳᐱᒃᑯ ᐃᓄᖏᑦ Kawawachikamach-ᒥ ᐅᖃᕐᑕᐅᓯᒪᔪᑦ ᒪᙯᓐᓂᒥ, 
ᐃᖃᓗᓐᓂᐊᓂᕐᒥ ᐊᒻᒪᓗ ᒥᑭᒋᐊᕐᓂᐊᓂᕐᒥ ᐋᕐᕿᓱᕐᓯᒪᒍᑎᖏᓐᓂ NEQA-ᒃᑯᑎᒍᑦ. 

ᐅᑯᐊ ᐊᓪᓚᓯᒪᔪᑦ ᐃᓗᓕᖃᕐᖁᑦ ᑐᑭᓯᒋᐊᕈᑎᓂᒃ, ᑐᕌᕐᑕᐅᔪᓂᒃ, ᐱᓇᓱᐊᕐᑕᐅᔪᓂᒃ ᐊᒻᒪᓗ ᐱᑕᖃᕐᑎᑕᐅᒍᓐᓇᑐᑦ 
ᒫᓐᓇᐅᔪᖅ ᐊᕐᕌᒍᓂ ᑕᓪᓕᒪᓂ ᖃᓄᐃᓘᕈᑕᐅᓚᖓᔪᓄᑦ ᐸᕐᓇᓯᒪᐅᑎᓄᑦ.

ᐱᒋᐊᖕᖓᓂᖓ

ᑐᕌᒐᖓ 2025-2030-ᒥ ᐱᓇᓱᐊᕐᑕᐅᔪᑦᓴᓄᑦ ᐸᕐᓇᓯᒪᐅᑏᑦ ᐱᐅᓂᕐᓴᒥᒃ ᑕᑯᓐᓇᓂᖃᕐᓂᒧᑦ ᐃᑲᔫᑎᑦᓴᓂᒃ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ 
ᑲᑎᒪᔨᖏᑦᑕ (KEAC) ᐊᒻᒪᓗ ᓇᓗᓀᕐᓗᒋᑦ ᐱᓇᓱᐊᕐᑕᐅᔪᒃ ᑭᐅᓂᖃᑦᓯᐊᒪᖔᑕ ᐊᕙᑎᒧᑦ ᐊᒻᒪᓗ ᐃᓅᖃᑎᒌᓄᑦ ᓴᐳᒻᒥᔭᐅᓂᖏᓐᓅᓕᖓᔪᓄᑦ 
ᓄᓇᕕᒻᒥ, ᒪᓕᑦᓱᑎᒃ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᒧᑦ (JBNQA) ᐊᒻᒪᓗ ᑯᐯᒃ ᑕᕐᕋᖓᑕ ᑲᓇᓐᓇᖓᓂ ᐊᖏᖃᑎᒌᒍᑎᒃ 
(NEQA). KEAC ᑲᔪᓯᑎᑦᓯᓚᖓᕗᑦ ᑖᒃᑯᓂᖓ ᑐᕌᒐᑦᓴᓂᒃ ᐊᒻᒪᓗ ᖃᓄᐃᓘᕈᑎᑦᓴᓂᒃ, ᐱᓇᓱᐊᖃᑎᖃᕐᓗᑎᒃ ᐸᕐᓇᓯᒪᔪᓕᐅᖃᑎᒋᖃᑦᑕᑕᒥᓂᒃ, 
ᐊᑐᕐᓗᑎᒃ ᐃᓘᓐᓈᒍᑦ, ᓄᕐᖃᖓᑎᑦᓯᒐᓱᐊᕐᓂᒥᒃ ᐊᒻᒪᓗ ᑲᒪᑦᓯᐊᓂᕐᒥᒃ ᐊᑐᕐᓗᑎᒃ.

KEAC-ᑯᑦ ᐱᓇᓱᐊᕋᑦᓴᖏᑦ

ᐱᓇᓱᐊᕋᑦᓴᖏᑦ KEAC-ᒃᑯᑦ ᐅᖃᕐᑕᐅᓯᒪᔪᑦ ᐊᕕᑦᑐᓯᒪᔪᒥ 23-ᒥ JBNQA-ᒥ ᐊᒻᒪᓗ ᐊᕙᑎᖃᑦᓯᐊᓂᕐᒧᑦ ᐱᖁᔭᑎᒍᑦ, ᐅᑯᐊᖑᕗᑦ:  

•	 ᐱᓇᓱᐊᕐᓗᓂ ᖃᐅᔨᒋᐊᕐᕕᐅᖃᑦᑕᓂᐊᕐᓗᓂ ᑲᒪᒋᔭᓕᓐᓄᑦ ᑲᕙᒪᒃᑯᓄᑦ ᐱᑦᔪᑎᒋᓗᒋᑦ ᐱᖁᔦᑦ ᐊᒻᒪᓗ ᒪᓕᑦᑕᐅᒋᐊᓖᑦ ᐊᕙᑎᓕᕆᓂᕐᒨᓕᖓᔪᑦ 
ᐃᓅᖃᑎᒌᓪᓗ ᓴᐳᒻᒥᔭᐅᓂᖏᓐᓄᑦ ᐋᕐᕿᓱᕐᓯᒪᐅᑎᓄᑦ, ᐊᒻᒪᓗ ᐱᑦᔪᑎᒋᓗᒋᑦ ᐊᐅᓚᑕᐅᓂᖏᑦ ᐊᒻᒪᓗ ᑲᒪᒋᔭᐅᓂᖏᑦ ᐋᕐᕿᓱᕐᓯᒪᐅᑎᖏᑦᑕ; 

•	 ᐃᒣᓗᖁᔨᒍᑎᓕᐅᕐᓗᓂ ᐱᖁᔦᑦ ᒥᑦᓵᓄᑦ, ᒪᓕᑦᑕᐅᒋᐊᓖᑦ ᐊᒻᒪᓗ ᐊᓯᖏᑦ ᐊᑐᕐᑕᐅᒋᐊᓖᑦ ᐊᕙᑎᓕᕆᓂᕐᒨᓕᖓᔪᑦ ᐃᓅᖃᑎᒌᓪᓗ 
ᓴᐳᒻᒥᔭᐅᓂᖏᓐᓄᑦ; 

•	 ᖃᐅᔨᓴᕐᓗᓂ ᐊᕙᑎᒧᑦ ᐊᒻᒪᓗ ᐃᓅᖃᑎᒌᑦ ᓱᕐᕋᑕᐅᓂᖏᓐᓄᑦ ᖃᐅᔨᓴᕐᑕᐅᒍᑎᓂᒃ ᐊᒻᒪᓗ ᕿᒥᕐᕈᕈᑎᐅᔪᓂᒃ ᐊᒻᒪᓗ ᐱᓇᓱᐊᕈᑎᐅᔪᓂᒃ; 

•	 ᖃᐅᔨᓴᕐᓗᒋᑦ ᐱᒻᒪᕆᐅᔪᑦ ᐱᑦᔪᑕᐅᔪᑦ ᐊᑐᓕᕐᑎᑕᐅᓂᕐᒨᓕᖓᔪᑦ ᐊᕙᑎᒧᑦ ᐊᒻᒪᓗ ᐃᓅᖃᑎᒌᓄᑦ ᓴᐳᒻᒥᔭᐅᓂᖏᓐᓄᑦ ᐋᕐᕿᓱᕐᓯᒪᐅᑏᑦ ᐊᒻᒪᓗ 
ᓄᓇᐅᑉ ᐊᑐᕐᑕᐅᓂᖓᓄᑦ ᐋᕐᕿᓱᕐᓯᒪᐅᑏᑦ; 

•	 ᐱᔨᑦᓯᓗᓂ ᐱᑐᑦᑎᓯᔨᐅᓗᓂ ᐃᓄᖏᓐᓄᑦ ᓄᓇᕕᒻᒥᐅᑦ ᐊᒻᒪᓗ ᐃᑲᔪᕐᓯᔨᐅᓗᓂ ᓄᓇᓕᓐᓂ ᐊᒻᒪᓗ ᓄᓇᓕᓕᒫᒥ ᑲᒪᔨᐅᔪᓄᑦ ᐊᑐᐃᓐᓇᕈᕐᑎᓂᒃᑯᑦ  
ᓀᓪᓕᑎᕐᓯᒪᔪᓂᒃ ᐊᒻᒪᓗ ᐱᑕᖃᕐᑎᑕᐅᓂᖏᓐᓂᒃ ᐱᓪᓗᑯᒋᐊᓕᓕᕆᓂᕐᒧᑦ ᐃᑲᔪᕐᑕᐅᒍᑎᓄᑦ.

Comité consultatif de l’environnement Kativik
Kativik Environmental Advisory Committee

2025-2030 ᖃᓄᐃᓘᕈᑕᐅᓚᖓᔪᓄᑦ ᐸᕐᓇᓯᒪᐅᑏᑦ



ᑐᕌᒐᕆᔭᐅᔪᑦ ᐱᓇᓱᐊᕐᑕᐅᔪᑦ ᓄᐃᑎᑕᐅᒍᓐᓇᑐᑦ

■	 ᕿᒥᕐᕈᓗᑎᒃ ᐱᖁᔭᓂᒃ ᐊᒻᒪᓗ ᒪᓕᒐᕐᓂᒃ 
ᐊᕙᑎᒨᓕᖓᔪᓂᒃ ᐊᒻᒪᓗ ᐃᓅᖃᑎᒌᑦ 
ᓴᐳᒻᒥᔭᐅᓂᖏᓐᓄᑦ ᐋᕐᕿᓱᕐᓯᒪᐅᑎᒧᑦ

•	 ᐃᓚᐅᓗᓂ ᐊᒻᒪᓗ ᑲᒪᒋᔭᖃᕐᓗᓂ 
ᖃᐅᔨᒋᐊᕐᓂᐅᔪᓂᒃ ᑲᒪᒋᔭᓖᓪᓗ ᑲᕙᒣᑦ 

•	 ᐱᔨᑦᓯᓗᓂ ᐱᑐᑦᑎᓯᔨᐅᓗᓂ 
ᐃᓄᖏᓐᓂᒃ ᓄᓇᕕᒻᒥᐅᑦ ᐊᒻᒪᓗ 
ᓴᐳᒻᒥᓂᕐᒥᒃ ᐱᑕᖃᕐᑎᓯᓗᓂ ᓄᓇᓕᓐᓄᑦ 
ᓄᓇᓕᓕᒫᓄᑦ ᐊᖓᔪᕐᖄᖏᓐᓄᑦ 
ᐊᑐᐃᓐᓇᕈᕐᑎᓂᒃᑯᑦ ᓀᓪᓕᑎᕐᓯᒪᔪᓂᒃ ᐊᒻᒪᓗ 
ᐱᑕᖃᕐᑎᑕᐅᓂᖏᓐᓂᒃ ᐱᓪᓗᑯᒋᐊᓕᓐᓄᑦ 
ᐃᑲᔪᕐᑕᐅᒍᑎᓂᒃ

−	 ᐃᓚᐅᓗᑎᒃ ᑐᓴᕐᑎᓯᓂᖏᓐᓄᑦ ᑲᒪᒋᔭᓕᓐᓄᑦ 
ᑲᕙᒪᒃᑯᓄᑦ ᐱᖁᔦᑦ ᒥᑦᓵᓄᑦ ᐊᒻᒪᓗ 
ᒪᓕᑦᑕᐅᒋᐊᓖᑦ ᐊᕙᑎᒨᓕᖓᔪᓄᑦ 
ᐊᒻᒪᓗ ᐃᓅᖃᑎᒌᑦ ᓴᐳᒻᒥᔭᐅᓂᖏᓐᓄᑦ 
ᐋᕐᕿᓱᕐᓯᒪᐅᑎᓄᑦ 

−	 ᑐᓴᕐᑕᐅᑎᑦᓯᖃᑦᑕᓗᓂ ᓇᓗᓀᕐᑕᐅᓯᒪᔪᓂᒃ 
ᐃᓱᒫᓗᑕᐅᔪᓂᒃ ᐊᑦᑐᐃᓂᖃᑐᐃᓐᓇᕆᐊᓕᓐᓂᒃ 
ᓄᓇᕕᒻᒥᒃ 

−	 ᓴᐳᒻᒥᓂᖃᕐᑎᓯᓗᓂ ᓄᓇᓕᓕᒫᓂ 
ᐱᓇᓱᐊᖃᑕᐅᔪᓂᒃ ᖃᐅᔨᓴᕐᑎᓗᒋᑦ ᒪᓕ`ᒉᑦ 
ᐊᒻᒪᓗ ᐱᖁᔦᑦ ᐊᓯᑦᔨᑕᐅᓂᖏᓐᓄᑦ 

■	ᓇᓗᓀᕐᓗᒋᑦ ᐊᒻᒪᓗ ᐊᑕᐅᓯᖕᖑᑎᓗᒋᑦ 
ᖃᓄᐃᓘᕈᑕᐅᔪᑦ ᐱᐅᓯᐅᒥᑎᑦᓯᓂᕐᒧᑦ 
KEAC-ᒃᑯᓂᒃ ᐊᒻᒪᓗ ᐱᓇᓱᐊᕋᑦᓴᖏᓐᓂᒃ 
ᓄᓇᕕᒻᒥᐅᓂᒃ ᐊᒻᒪᓗ ᓄᓇᓕᓐᓂ, ᓄᓇᓕᓕᒫᓂ 
ᐊᒻᒪᓗ ᑲᕙᒪᒃᑯᓂ ᐊᖓᔪᕐᖄᖏᓐᓂᒃ.

•	 ᑲᔪᓯᑎᑦᓯᓗᑎᒃ ᐅᖄᖃᑎᒌᓐᓂᒥᒃ ᐃᑉᐱᒋᓗᒋᑦ 
KEAC-ᒃᑯᑦ ᖃᐅᔨᒋᐊᕐᕕᐅᒋᐊᖃᕐᓂᖏᑦ 
ᑭᖑᕙᖕᖏᓗᑎᒃ ᐱᓇᓱᐊᕐᓗᑎᒃ 
ᐱᓇᓱᒋᐊᓕᒻᒥᓂᒃ. 

•	 ᐱᐅᓯᐅᒥᑎᑦᓯᓗᑎᒃ ᓇᓗᓀᕐᑕᐅᓂᖏᓐᓂᒃ 
ᐱᓇᓱᐊᖃᑕᐅᔪᑦ ᓯᕗᓪᓕᐅᔭᐅᒋᐊᓕᓐᓄᑦ 
ᐱᕙᓪᓕᐊᑎᑕᐅᓗᑎᒃ ᓈᒻᒪᓈᕐᑐᓄᑦ 
ᐱᓇᓱᐊᖃᑎᒌᓐᓂᓴᖏᓐᓄᑦ ᐊᒻᒪᓗ 
ᐱᐅᓯᐅᒥᑎᑦᓯᓗᑎᒃ KEAC-ᒃᑯᑦ 
ᐱᓇᓱᖃᑎᒌᖏᓐᓂᒃ. 

−	 ᐃᓚᐅᓗᓂ ᐱᒻᒪᕆᓐᓄᑦ ᓱᓂᐅᔪᓄᑦ ᐅᕝᕙᓘᓐᓃᑦ 
ᖃᐅᔨᒋᐊᕐᓂᐅᔪᓄᑦ KEAC-ᒃᑯᓅᓕᖓᔪᓄᑦ 
ᐱᓇᓱᐊᕆᐊᓕᖏᓐᓄᑦ ᐊᕐᕌᒍ ᑕᒫᑦ.

−	 ᑭᒡᒐᑐᕐᑎᖏᑦ ᓄᓇᓕᓐᓂ, ᓄᓇᓕᓕᒫᓂ 
ᐊᒻᒪᓗ ᑲᕙᒪᒃᑯᑦ ᐊᖓᔪᕐᖄᐅᑎᖏᑦ, ᐊᒻᒪᓗ 
ᖃᐅᔨᒪᔨᑦᑌᑦ ᙯᖁᔭᐅᔪᑦ KEAC-ᒃᑯᑦ 
ᑲᑎᒪᓂᖏᓐᓄᑦ.

−	 ᐅᖄᖃᑎᒌᓐᓂᑕᖃᕐᑎᓯᓗᓂ JBNQA-ᒃᑯᑦ 
ᑲᑎᒪᔨᖏᓐᓂᒃ ᐅᖃᐅᓯᑦᓴᓄᑦ ᐊᑦᔨᒌᓂᒃ 
ᐱᒍᒪᔭᖏᓐᓄᑦ ᐊᒻᒪᓗ ᓄᓇᓕᓕᒫᓂ 
ᐱᓇᓱᐊᖃᑎᖏᓐᓄᑦ ᐱᓇᓱᐊᖃᑎᒋᓲᖏᓐᓄᑦ 
ᐊᕙᑎᒨᓕᖓᔪᓂᒃ ᐃᓱᒫᓗᑎᖏᓐᓂᒃ

−	 ᐱᓇᓱᐊᕐᓗᑎᒃ ᕿᒥᕐᕈᓂᕐᒥᒃ ᐊᒻᒪᓗ 
ᓄᑕᐅᓯᓕᕐᑎᓯᓗᑎᒃ ᐅᖄᖃᑎᒌᓐᓂᓴᖏᓐᓄᑦ 
ᐸᕐᓇᓯᒪᐅᑎᓂᒃ 

ᑐᑭᓯᓇᕐᑎᓯᒍᑎ
KEAC ᐱᓇᓱᐊᕐᓂᐊᑐᖅ ᖃᐅᔨᒋᐊᕐᑎᐅᓂᕐᒥᒃ ᑎᒥᖁᑎᒋᔭᐅᓗᓂ ᑲᒪᒋᔭᓕᓐᓄᑦ ᑲᕙᒪᒃᑯᓄᑦ ᐱᑦᔪᑎᖃᕐᓗᓂ 
ᐱᖁᔭᓂᒃ ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᐊᕙᑎᒨᓕᖓᔪᓂᒃ ᐊᒻᒪᓗ ᐃᓅᖃᑎᒌᑦ ᓴᐳᒻᒥᔭᐅᑦᔪᑎᓄᑦ ᐊᒻᒪᓗ 
ᐊᐅᓚᑦᓯᓂᓕᕆᓂᕐᒧᑦ ᐊᒻᒪᓗ ᐊᐅᓚᑕᐅᓂᖓᓄᑦ ᐋᕐᕿᓯᒪᓂᐅᔪᒥᒃ. ᑖᓐᓇ ᑐᑭᓯᓇᕐᑎᓯᒍᑎ ᑐᖕᖓᕕᓕᒃ ᐅᑯᓂᖓ 
ᐊᕕᑦᑐᓯᒪᔪᓂᒃ JBNQA-ᒥ: 

ᐊᓪᓚᓯᒪᔪᖅ 23.5.24: ᐊᔪᖀᒋᐊᕐᑏᑦ ᑲᑎᒪᔩᑦ ᖃᐅᔨᒋᐊᕐᕕᐅᖃᑦᑕᓚᖓᔪᑦ ᑎᒥᐅᔫᓗᑎᒃ ᑲᒪᒋᔭᓕᓐᓄᑦ 
ᑲᕙᒪᓄᑦ ᐊᒻᒪᓗ ᑌᒣᓐᓂᖓᓄᑦ ᐱᐅᒋᔭᐅᓂᕐᓴᐅᓂᐊᕐᖁᑦ ᐃᓕᑕᕆᔭᐅᓗᑎᓪᓗ ᑲᑎᒪᕕᐅᓂᖏᑦ ᑲᒪᒋᔭᓕᓐᓄᑦ 
ᑲᕙᒪᓄᑦ ᓄᓇᓕᖏᓐᓂ ᐱᑦᔪᑎᒋᓗᒋᑦ ᐃᓚᐅᓂᖏᑦ ᐋᕐᕿᓱᕐᑕᐅᓂᖏᓐᓄᑦ ᐱᖁᔦᑦ ᐊᒻᒪᓗ ᒪᓕᒉᑦ ᐊᕙᑎᒨᓕᖓᔪᑦ 
ᐊᒻᒪᓗ ᐃᓅᖃᑎᒌᑦ ᓴᐳᒻᒥᔭᐅᓂᖏᓐᓄᑦ ᐋᕐᕿᓱᕐᓯᒪᐅᑎᖏᓐᓄᑦ ᐊᒻᒪᓗ ᑌᒣᑦᓱᑎᒃ ᑲᒪᒋᔭᖃᓚᖓᕗᑦ 
ᐊᐅᓚᑦᓯᓂᓕᕆᕕᖓᓂᒃ ᐊᒻᒪᓗ ᐊᐅᓚᑕᐅᓂᖓᓂᒃ ᐋᕐᕿᓱᕐᓯᒪᐅᑎᖏᑦ ᐊᑭᖃᖕᖏᑐᒃᑯᑦ ᑕᐅᕐᓰᖃᑦᑕᐅᑎᓂᒃᑯᑦ 
ᐃᓱᒪᒋᔭᐅᔪᓂᒃ, ᐃᓱᒫᓗᑎᓂᒃ ᐊᒻᒪᓗ ᑐᑭᓯᒋᐊᕈᑎᑦᓴᓂᒃ. 

ᐊᓪᓚᓯᒪᔪᖅ 23.5.28: ᐊᔪᖀᒋᐊᕐᑏᑦ ᑲᑎᒪᔩᑦ ᖃᐅᔨᒋᐊᕐᕕᐅᖃᑦᑕᓚᖓᔪᑦ ᐃᓚᖓᓂ ᐱᒻᒪᕆᓐᓄᑦ ᐱᑦᔪᑎᓄᑦ 
ᐊᑐᓕᕐᑎᑕᐅᓂᖓᓅᓕᖓᔪᓄᑦ ᐊᕙᑎᒧᑦ ᐊᒻᒪᓗ ᐃᓅᖃᑎᒌᑦ ᓴᐳᒻᒥᔭᐅᒍᑎᖏᓐᓄᑦ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ 
ᐱᓇᓱᐊᕈᑎᐅᔪᓄᑦ ᐊᒻᒪᓗ ᖃᐅᔨᑎᑦᓯᓗᑎᒃ ᑲᒪᒋᔭᓕᓐᓄᑦ ᑲᕙᒪᒃᑯᓄᑦ ᐊᑐᓕᕐᑎᑕᐅᓂᖏᓐᓄᑦ ᐊᕙᑎᒧᑦ ᐊᒻᒪᓗ 
ᐃᓅᖃᑎᒌᓄᑦ ᓴᐳᒻᒥᔭᐅᒍᑎᓂᒃ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ ᐋᕐᕿᓱᕐᓯᒪᐅᑎᓄᑦ.

ᑐᑭᓯᓇᕐᑎᓯᒍᑎ
KEAC ᕿᒥᕐᕈᕆᐊᓕᒃ ᐊᕙᑎᒧᑦ ᐊᒻᒪᓗ ᐃᓅᖃᑎᒌᓄᑦ ᓱᕐᕋᑕᐅᓂᖏᓐᓄᑦ ᖃᐅᔨᓴᕐᑕᐅᒍᑎᒥᒃ ᐊᒻᒪᓗ ᕿᒥᕐᕈᓗᓂ 
ᐱᓇᓱᐊᕐᑕᐅᒍᑎᓂᒃ ᐊᒻᒪᓗ ᒪᓕᑦᑕᐅᒋᐊᓖᑦ ᐊᑐᕐᑕᐅᒋᐊᓖᑦ ᓄᓇᕕᒻᒥ, ᐱᓗᐊᕐᑐᒥ ᐱᑦᔪᑎᒋᓗᒍ ᐊᑦᔨᒌᓕᕐᑎᓯᓂᕐᒧᑦ, 
ᓄᑕᐅᓯᓕᕐᑎᓯᓂᕐᒧᑦ, ᐃᓄᓕᒫᑦ ᐃᓚᐅᓂᖏᓐᓄᑦ ᐊᒻᒪᓗ ᐱᓇᓱᐊᕐᑕᐅᔪᒧᑦ ᓱᕐᕋᑕᐅᓂᐅᔪᓄᑦ. ᑖᓐᓇ ᒪᓕᑦᑕᐅᒋᐊᓕᒃ 
ᑐᖕᖓᕕᓕᒃ ᐊᕕᑦᑐᓯᒪᔪᒥᒃ 23.5.27 JBNQA-ᒥ: 

ᐊᓪᓚᓯᒪᔪᖅ 23.5.27: ᐃᓱᒪᑦᓴᓯᐅᑏᑦ ᑲᑎᒪᔨᖏᑦ ᖃᐅᔨᓴᕆᐊᓖᑦ ᐊᒻᒪᓗ ᐃᒣᓗᖁᔨᒍᑎᓕᐅᕐᓗᓂ ᐊᕙᑎᒨᓕᖓᔪᓂᒃ 
ᐊᒻᒪᓗ ᐃᓅᖃᑎᒌᓄᑦ ᓱᕐᕋᑕᐅᓂᖏᓐᓄᑦ ᖃᐅᔨᓴᕐᑕᐅᒍᑎᓂᒃ ᐊᒻᒪᓗ ᕿᒥᕐᕈᓂᕐᒧᑦ ᐱᓇᓱᐊᕈᑎᓂᒃ ᐊᒻᒪᓗ 
ᐊᑐᕐᑕᐅᒋᐊᓕᓐᓂᒃ ᓄᓇᓕᖏᓐᓄᑦ.

ᑐᕌᒐᕆᔭᐅᔪᑦ ᐱᓇᓱᐊᕐᑕᐅᔪᑦ ᓄᐃᑎᑕᐅᒍᓐᓇᑐᑦ

■	 ᐱᑕᖃᕐᑎᓯᓗᓂ ᓄᐃᑕᑦᓯᐊᑎᑦᓯᓂᕐᒥᒃ 
ᐊᒻᒪᓗ ᐱᐅᓯᐅᒥᑎᑦᓯᓂᕐᒥᒃ ᐊᕙᑎᒧᑦ 
ᐊᒻᒪᓗ ᐃᓅᖃᑎᒌᓄᑦ ᓱᕐᕋᑕᐅᓂᖏᓐᓄᑦ 
ᖃᐅᔨᓴᕐᑕᐅᒍᑎᒥᒃ ᕿᒥᕐᕈᑕᐅᓂᖓᓄᑦ 
ᐱᓇᓱᐊᕐᑕᐅᒍᑎᓂᒃ ᐊᑐᕐᑕᐅᒋᐊᓕᓐᓂᒃ 
ᓄᓇᕕᒻᒥ, ᐆᑦᑐᑎᒋᓗᒍ ᐊᕕᑦᑐᓯᒪᔫᑉ 
23 ᐊᑖᒍᑦ JBNQA-ᒥ, ᓱᕐᕋᑕᐅᓂᕐᒧᑦ 
ᖃᐅᔨᓴᕐᑕᐅᓂᕐᒧᑦ ᐱᖁᔭᖅ (IAA), 
ᐊᒻᒪᓗ ᓄᓇᕕᒻᒥᐅ ᐃᓄᐃᑦ ᓄᓇᑖᕐᓂᒧᑦ 
ᐊᖏᖃᑎᒌᒍᑎᖓ (NILCA).

•	 ᑲᔪᓯᓗᓂ ᐃᓚᐅᓂᖃᑦᓯᐊᖃᑦᑕᓗᓂ 
ᓱᕐᕋᑕᐅᓂᕐᓄᑦ ᖃᐅᔨᓴᕐᑕᐅᒍᑎᓄᑦ 
ᐱᓇᓱᖃᑎᒌᓄᑦ (WG), ᐱᐅᓂᕐᓴᒥᒃ 
ᖃᐅᔨᓴᕐᓂᒧᑦ ᖃᓕᕇᑦᑐᓂᒃ ᐊᕙᑎᒧᑦ 
ᐊᒻᒪᓗ ᐃᓅᖃᑎᒌᑦ ᓱᕐᖃᑕᐅᓂᖓᓄᑦ 
ᖃᐅᔨᓴᕐᑕᐅᓂᖓᓄᑦ ᐊᒻᒪᓗ ᕿᒥᕐᕈᓂᕐᒧᑦ 
ᐱᓇᓱᐊᕐᑕᐅᒍᑎᓂᒃ ᐊᑐᕐᑕᐅᒋᐊᓕᓐᓂᒃ 
ᓄᓇᕕᒻᒥ ᐊᒻᒪᓗ ᒪᓂᔨᓗᑎᒃ ᐋᕐᕿᕈᑎᑦᓴᓂᒃ 
ᒥᑭᓕᒋᐊᕐᑎᓯᓂᕐᒧᑦ ᐱᐅᖕᖏᑐᒥᒃ 
ᓱᕐᕃᓂᐅᔪᓂᒃ ᓄᓇᖏᓐᓂᒥᐅᓄᑦ, 
ᐱᓇᓱᐊᕐᑕᐅᑎᑦᓯᒐᓱᐊᕐᑐᓗ ᐊᒻᒪᓗ ᑲᒪᒋᔭᓖᑦ 
ᑎᒥᐅᔪᑦ.  

−	 ᐱᑦᔪᑕᐅᔪᓄᑦ ᖃᓕᕇᑦᑐᓄᑦ ᐊᕙᑎᒧᑦ 
ᐊᒻᒪᓗ ᐃᓅᖃᑎᒌᓄᑦ ᖃᐅᔨᓴᕐᑕᐅᒍᑎᓄᑦ 
ᐱᓇᓱᐊᕐᑕᐅᒍᑏᑦ ᖃᐅᔨᓴᕐᑕᐅᖃᑦᑕᕆᐊᓖᑦ 
ᐱᓇᓱᐊᕐᑕᐅᔫᓄᑦ ᐊᑐᓂ KEAC-ᒃᑯᓄᑦ 
ᐊᒻᒪᓗ ᐃᓚᒋᔭᐅᔪᖅ ᓱᕐᕋᑕᐅᔪᓄᑦ 
ᖃᐅᔨᓴᕐᑕᐅᒍᑎᓄᑦ WG-ᑯᓄᑦ 
ᐱᓇᓱᐊᕐᑕᖏᓐᓄᑦ. ᐅᖄᒍᑕᐅᓛᕐᒥᔪᖅ 
ᑲᕙᒪᑐᖃᒃᑯᓄᑦ ᐊᒻᒪᓗ ᑯᐯᒻᒥ 
ᐊᐅᓚᑦᓯᓂᓕᕆᔨᖏᓐᓄᑦ ᐊᕐᕌᒍᑕᒫᑦ 
ᑲᑎᒪᓂᑦᑎᓂ. ᐃᓚᒋᐊᕈᑕᐅᑎᓪᓗᒍ 
ᐅᕝᕙᓘᓐᓂᑦ ᖃᐅᔨᒋᐊᕐᕕᖃᕆᐊᓪᓚᓂᖅ 
ᑭᖑᓂᐊᓂ ᑖᑦᓱᒧᖕᖓᓕᖓᔪᓂᒃ 
ᐱᓇᓱᐊᕐᑕᐅᒋᐊᓕᒃ ᕆᐊᖃᑐᐊᕈᓂ. 
activities. 

•	 ᓄᐃᑕᑎᓗᒍ ᐊᒻᒪᓗ ᐃᑲᔪᕐᓗᒍ 
ᐱᐅᓯᐅᒥᑎᑕᐅᒪᔪᖅ ᐃᓚᐅᓂᖏᑦ 
ᐃᓄᐃᑦ ᐊᒻᒪᓗ ᓇᔅᑳᐲᑦ ᐊᕙᑎᒥ 
ᐊᒻᒪᓗ ᐃᓅᖃᑎᒌᑦ ᓱᕐᕋᑕᐅᓂᖏᓐᓄ 
ᐊᒻᒪᓗ ᖃᐅᔨᓴᕐᑕᐅᓂᖏᓐᓄᑦ ᐊᒻᒪᓗ 
ᕿᒥᕐᕈᔭᐅᓂᖏᓐᓄᑦ ᐱᓇᓱᐊᕐᑕᐅᒍᑏᑦ, 
ᐊᕕᑦᑐᓯᒪᔫᑉ 23 ᐊᑖᒍᑦ JBNQA-ᒥ, 
NLICA-ᒥ, ᐊᒻᒪᓗ IAA-ᒥ.

−	 “ᓴᓇᕐᕈᑎᑦᓭᑦ” ᐊᒥᓱᓂᒃ 
ᓴᕐᕿᔮᕐᑎᓯᒍᑎᖃᕐᓗᑎᒃ ᖃᐅᔨᒪᑎᑦᓯᒍᑎᓂᒃ 
ᐊᒻᒪᓗ ᑐᑭᓯᒪᑎᑦᓯᒍᑎᓂᒃ ᐊᕙᑎᒧᑦ 
ᐊᒻᒪᓗ ᐃᓅᖃᑎᒌᓄᑦ ᖃᐅᔨᓴᕐᑕᐅᒍᑎᓂᒃ 
ᐱᓇᓱᐊᕐᑕᐅᒍᑎᖏᓐᓂᒃ ᐊᑐᕐᑕᐅᓲᓂᒃ 
ᓄᓇᕕᒻᒥ.

−	 ᒪᓕᑦᑕᐅᒋᐊᓕᒻᒥ ᐱᓇᓱᐊᕐᑕᐅᑎᑦᓯᒐᓱᐊᕐᑐᓄᑦ 
ᐃᓘᓐᓇᖏᓐᓄᑦ ᐱᕙᓪᓕᐊᑎᑕᑦᓯᔨᓄᑦ 
ᐊᓪᓚᓯᒪᑦᓱᑎᒃ ᐱᐅᓂᕐᐹᒥᒃ 
ᐊᑐᕐᑕᐅᒋᐊᓕᓐᓂᒃ ᐃᓄᓕᒫᓂᒃ 
ᑲᑎᒪᑎᑦᓯᓂᕐᒧᑦ ᐊᒻᒪᓗ ᐃᓚᐅᑎᑦᓯᓂᕐᒧᑦ 
ᐱᓇᓱᐊᕐᑕᐅᔪᓄᑦ ᓄᓇᕕᒻᒥ.

■	 ᐊᓪᓚᓯᒪᔪᑦ ᒫᓐᓇᐅᔪᖅ ᐱᐅᓂᕐᐹᒥᒃ 
ᐱᓇᓱᐊᕐᑕᐅᒍᑏᑦ ᓱᕐᕋᑕᐅᓂᕐᒧᑦ 
ᖃᐅᔨᓴᕐᑕᐅᓂᖓᓄᑦ ᑯᐯᒻᒥ ᐊᒻᒪᓗ ᑲᓇᑕᒥ

•	 ᓇᓗᓀᕐᓗᒋᑦ ᐱᐅᓂᕐᐹᑦ ᐊᑐᕐᑕᐅᒍᓐᓇᑐᑦ 
ᐱᐅᓯᐅᒥᑎᑦᓯᓂᕐᒧᑦ ᐊᒻᒪᓗ 
ᓄᑕᐅᓯᓕᕐᑎᓯᒪᖃᑦᑕᓗᒋᑦ ᓱᕐᕋᑕᐅᓂᕐᒧᑦ 
ᖃᐅᔨᓴᕐᓂᒧᑦ ᐱᓇᓱᐊᕈᑏᑦ ᓄᓇᕕᒻᒥ.  

−	 ᐱᒋᐊᕐᑎᓯᓗᓂ ᐅᖄᖃᑎᒌᓐᓂᒥᒃ ᓄᓇᓕᓕᒫᓂ 
ᐱᓇᓱᐊᖃᑎᐅᔪᓂᒃ ᓇᓗᓀᕐᓯᓂᕐᒧᑦ 
ᑭᖕᖒᒪᒋᔭᐅᔪᓂᒃ ᐱᐅᓯᐅᒥᑎᑦᓯᓂᕐᒧᑦ 
ᓱᕐᕋᑕᐅᓂᕐᒧᑦ ᖃᐅᔨᓴᕐᓂᕐᒧᑦ 
ᐱᓇᓱᐊᕈᑎᐅᔪᓂᒃ ᐊᒻᒪᓗ ᐱᐅᓂᕐᐹᓂᒃ 
ᐊᑐᕐᑕᐅᒍᓐᓇᑐᓂᒃ ᐊᑐᓕᕐᑎᓯᕐᓂᒧᑦ 
ᐊᓯᑦᔨᕈᑕᐅᔪᓂᒃ. 



ᑐᑭᓯᓇᕐᑎᓯᒍᑎ
KEAC ᖃᐅᔨᓴᕆᐊᓕᒃ ᐱᒻᒪᕆᒻᒥᒃ ᐱᑦᔪᑕᐅᔪᓂᒃ ᐊᒻᒪᓗ ᐃᒣᓗᖁᔨᒍᑎᓕᐅᕐᓗᓂ ᐊᑐᓕᕐᑎᑕᐅᓂᖏᓐᓅᓕᖓᔪᓂᒃ 
ᐊᕙᑎᒨᓕᖓᔪᓂᒃ ᐃᓅᖃᑎᒌᓪᓗ ᓴᐳᒻᒥᔭᐅᓂᖏᓐᓄᑦ ᐱᓇᓱᐊᕈᑎᓂᒃ ᐋᕐᕿᑕᐅᓯᒪᔪᓂᒃ ᐊᓪᓚᓯᒪᔪᓂ 23.2.1-ᒥ 
JBNQA-ᒥ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄ ᐱᓇᓱᐊᕈᑎᓂᒃ ᐊᕕᑦᑐᓯᒪᔪᒥ 7-ᒥ JBNQA-ᒥ ᐃᑉᐱᒍᓱᑦᓯᐊᖏᓐᓇᓗᑎᒃ 
ᐱᑦᔪᑕᐅᓗᐊᖕᖑᐊᑐᓂᒃ ᓱᕐᕃᓂᖃᑐᐃᓐᓇᕆᐊᓕᓐᓂᒃ ᐃᓅᓯᖃᑦᓯᐊᓂᖏᓐᓂᒃ ᓄᓇᕕᒻᒥ. ᑖᓐᓇ ᑐᑭᓯᓇᕐᑎᓯᒍᑎ 
ᑐᖕᖓᕕᓕᒃ ᐅᑯᓂᖓ ᐊᕕᑦᑐᓯᒪᔪᓂᒃ  JBNQA-ᒥ: 

ᐊᓪᓚᓯᒪᔪᖅ 23.5.26: ᐊᔪᖀᒋᐊᕐᓂᒧᑦ ᑲᑎᒪᔨᖏᑦ ᖃᐅᔨᓴᕆᐊᓖᑦ ᐊᕙᑎᒧᑦ ᐃᓅᖃᑎᒌᓄᓪᓗ ᐱᖁᔭᓂᒃ 
ᐊᒻᒪᓗ ᒪᓕᑦᑕᐅᒋᐊᓕᓐᓂᒃ ᐋᕐᕿᑕᐅᒪᔪᓂᒃ ᐃᓚᖓᓂ ᓱᕐᕋᑕᐅᓂᕐᓅᓕᖓᔪᓂᒃ ᐱᕙᓪᓕᐊᑎᑕᐅᔪᓄᑦ ᐊᒻᒪᓗ 
ᓄᐃᑕᒌᕐᑐᓂᒃ ᓄᓇᐅᑉ ᐊᑐᕐᑕᐅᓂᖓᓅᓕᖓᔪᓂᒃ ᒪᓕᑦᑕᐅᒋᐊᓕᓐᓂᒃ ᐊᒻᒪᓗ ᐊᑐᕐᑕᐅᒋᐊᓕᓐᓂᒃ ᑐᕃᓐᓇᑐᒥᒃ 
ᓱᕐᕃᓂᖃᑐᐃᓐᓇᕆᐊᓕᓐᓂᒃ ᐱᒍᓐᓇᐅᑎᖏᓐᓂᒃ ᓄᓇᖃᕐᖄᓯᒪᔪᑦ ᐃᓄᖏᓐᓂᒃ ᐋᕐᕿᑕᐅᒪᔪᓂᒃ ᒪᓕᑦᒋᑦ 
ᐊᕕᑦᑐᓯᒪᔪᑦ 24 ᐊᒻᒪᓗ ᑖᓐᓇ ᐊᕕᑦᑐᓯᒪᔪᖅ ᐊᒻᒪᓗ ᒪᓂᔨᓗᑎᒃ ᐊᓯᑦᔨᕈᑕᐅᒐᔭᕐᑐᓂᒃ ᑲᒪᒋᔭᓕᓐᓄᑦ ᓈᒻᒪᓈᕐᑐᓄᑦ 
ᑲᕙᒪᓄᑦ. 

ᐊᓪᓚᓯᒪᔪᖅ 23.5.26: ᐊᔪᖀᒋᐊᕐᓂᒧᑦ ᑲᑎᒪᔨᖏᑦ ᖃᐅᔨᒋᐊᕐᕕᐅᒋᐊᓖᑦ ᐃᓚᖓᓂ ᐱᒻᒪᕆᒻᒥᒃ ᐱᑦᔪᑕᐅᔪᓄᑦ 
ᐊᑎᓕᕐᑎᑕᐅᓂᕐᒨᓕᖓᔪᓂᒃ ᐊᕙᑎᒧᑦ ᐃᓅᖃᑎᒌᓄᓪᓗ ᓴᐳᒻᒥᔭᐅᓂᖏᓐᓄᑦ ᐱᓇᓱᐊᕈᑎᐅᔪᓂᒃ ᐊᒻᒪᓗ ᓄᓇᐅᑉ 
ᐊᑐᕐᑕᐅᓂᖓᓄ ᖃᓄᐃᓘᕈᑕᐅᔪᓂᒃ ᐊᒻᒪᓗ ᖃᐅᔨᑎᑦᓯᓗᑎᒃ ᑲᒪᒋᔭᓕᓐᓄᑦ ᑲᕙᒪᒃᑯᓄᑦ ᐊᑐᓕᕐᑎᑕᐅᓂᖓᓄᑦ 
ᐊᕙᑎᒧᑦ ᐃᓅᖃᑎᒌᓄᓪᓗ ᓴᐳᒻᒥᔭᐅᓂᖏᓐᓄᑦ ᐊᒻᒪᓗ ᓄᓇᐅᑉ ᐊᑐᕐᑕᐅᓂᖓᓄᑦ

ᑐᕌᒐᕆᔭᐅᔪᑦ ᐱᓇᓱᐊᕐᑕᐅᔪᑦ ᓄᐃᑎᑕᐅᒍᓐᓇᑐᑦ

■	 ᐃᑉᐱᒍᓱᓪᓗᑎᒃ ᒪᓕᑦᑕᐅᓂᖏᓐᓂᒃ 
ᐱᒍᓐᓇᐅᑎᖏᑦᑕ ᐃᓄᐃᑦ ᐊᒻᒪᓗ 
ᓇᔅᑳᐲᑦ ᐊᒻᒪᓗ ᐊᕙᑎᒧᑦ ᐃᓅᖃᑎᒌᓄᓪᓗ 
ᓴᐳᒻᒥᔭᐅᒍᑏᑦ ᕿᒥᕐᕈᔭᐅᓂᖃᕐᑎᓗᒋᑦ 
ᐊᒻᒪᓗ ᐊᑐᓕᕐᑎᑕᐅᓂᖃᕐᑎᓗᒋᑦ 
ᐱᕙᓪᓕᐊᑎᑕᐅᔪᓄᑦ ᐱᓇᓱᐊᕐᑕᐅᔪᓄᑦ 
ᓄᓇᖏᓐᓂ.

•	 ᑐᓴᐅᒪᒐᓱᐊᖏᓐᓇᓗᓂ ᐊᓪᓚᑕᐅᓯᒪᔪᓂᒃ 
ᐱᖁᔭᓂᒃ ᐊᒻᒪᓗ ᒪᓕᑦᑕᐅᒋᐊᓕᓐᓂᒃ, ᓄᑖᓂᒃ 
ᐱᕙᓪᓕᐊᑎᑕᐅᔪᓄᑦ ᐱᓇᓱᐊᕐᑕᐅᔪᓂᒃ, 
ᐊᒻᒪᓗ ᑲᒪᒋᔭᖃᕐᓗᓂ ᐊᒻᒪᓗ 
ᖃᐅᔨᒋᐊᕐᕕᖃᕐᓗᓂ ᐊᖏᕐᑕᐅᓯᒪᔪᓂᒃ 
ᐱᓇᓱᐊᕐᑕᐅᔪᓂᒃ ᐊᒻᒪᓗ ᐱᓇᓱᐊᕐᑕᐅᔪᓂᒃ 
ᐱᒻᒪᕆᒻᒥᒃ ᐊᕙᑎᒧᑦ ᐃᓅᖃᑎᒌᓄᓪᓗ 
ᓱᕐᕃᓂᓕᓐᓂᒃ, ᑕᑯᓐᓇᓂᖃᕐᓗᓂ ᐅᕝᕙᓘᓐᓃᑦ 
ᐃᒣᓗᖁᔨᒍᑎᓂᒃ ᓈᒻᒪᓈᕐᑐᓂᒃ.

•	 ᐃᑉᐱᒋᓗᒋᑦ ᐱᒍᓐᓇᐅᑎᖏᑦ ᐃᓄᐃᑦ 
ᐊᒻᒪᓗ ᓇᔅᑳᐱᒃᑯᑦ ᐃᑉᐱᒋᔭᐅᑦᓯᐊᒪᖔᑕ 
ᐃᓘᓐᓇᖏᓐᓂ ᒪᓕᑦᑕᐅᒋᐊᓕᓐᓂ ᐊᒻᒪᓗ 
ᒪᓕᒐᕐᓄᑦ ᐊᓯᑦᔨᕈᑕᐅᔪᓂᒃ ᒪᓂᔭᐅᔪᓂᒃ 
ᑲᕙᒪᒃᑯᓄᑦ.

•	 ᐃᑉᐱᒋᓗᒋᑦ ᑯᐯᒻᒥ ᐊᒻᒪᓗ ᑲᕙᒪᑐᖃᒃᑯᓂ 
ᒪᓕᒉᑦ ᑌᒣᑦᓭᓇᓕᕐᒪᖔᑕ ᓄᐃᑕᒌᕐᑐᓄᑦ 
ᓄᓇᓕᓕᒫᓂ ᐱᕕᖃᕐᑎᓯᒍᑎᓄᑦ.

−	 ᑲᔪᓯᓗᑎᒃ ᐅᖄᖃᑎᒌᓐᓂᒥᒃ ᑯᐯᒃᑯᓗ 
ᑲᕙᒪᑐᖃᒃᑯᓗ ᐱᓇᓱᕝᕕᖏᑦ ᐱᑦᔪᑎᒋᓗᒋᑦ 
ᒪᓕᑦᓯᐊᓂᖏᑦ ᑲᒪᒋᔭᖃᕐᓂᒥᒃ 
ᐊᖏᕐᑕᐅᓯᒪᔪᓄᑦ ᐱᓇᓱᐊᕐᑕᐅᔪᓄᑦ 
ᐊᒻᒪᓗ ᒪᓕᑦᑕᐅᑎᑦᓯᓂᕐᒧᑦ ᐱᓇᓱᐊᕈᑏᑦ 
ᕆᐊᖃᓕᑐᐊᕈᑎᒃ.

−	 ᐊᓪᓚᓯᒪᔪᖅ ᓇᓗᓀᔦᓯᒪᔪᖅ ᐱᐅᓂᕐᐹᓂᒃ 
ᐱᓇᓱᐊᕈᑎᓂᒃ ᐊᑐᓕᕐᑎᓯᓂᕐᒥᒃ 
ᐱᓇᓱᐊᕋᑦᓴᒥᒃ ᐅᖃᖃᑎᖃᕐᓂᒥᒃ 
ᐊᒻᒪᓗ ᐊᑐᕐᑕᐅᓂᖓ ᓯᓚᕐᔪᐊᒥᐅᑦ 
ᑲᑐᑦᔨᖃᑎᒌᖏᑦᑕ ᓱᓕᕆᕃᒍᑎᖓ 
ᐱᒍᓐᓇᐅᑎᖏᓐᓂᒃ ᓄᓇᖃᕐᖄᓯᒪᔪᑦ 
ᐃᓄᖏᑦᑕ ᐱᑦᔪᑎᒋᑦᓱᒍ ᐊᑭᖃᖕᖏᑐᖅ, 
ᓯᕗᓂᖓᒍᑦ ᐊᒻᒪᓗ ᑐᓴᐅᒪᑎᑦᓯᓂᖅ 
ᐊᖏᕈᑎᒥᒃ ᐊᑐᕆᐊᓕᒃ JBNQA-ᑯᑎᒍᑦ.

−	 ᖃᐅᔨᓴᕐᓗᑎᒃ ᐊᑐᕐᑕᐅᓂᖏᓐᓂᒃ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (KRG) 
ᐊᕙᑎᒧᑦ, ᐃᓅᖃᑎᒌᓄᑦ ᐊᒻᒪᓗ ᓄᓇᐅᑉ 
ᐊᑐᕐᑕᐅᓂᖓᓄᑦ ᒪᓕᑦᑕᒋᐊᓖᑦ ᐊᒻᒪᓗ 
ᐊᑦᔨᒌᓕᕐᑎᑕᐅᓂᖏᑦ ᑯᐯᒃ ᑲᕙᒪᖓᑕ 
ᒪᓕᒐᖏᓐᓂᒃ, ᐸᕐᓇᓯᒪᔭᖏᓐᓂᒃ ᐊᒻᒪᓗ 
ᖃᓄᐃᓕᖓᓂᖏᓐᓂᒃ ᓱᕐᕃᓂᖃᕐᑐᓂᒃ 
ᓄᓇᐅᑉ ᐊᑐᕐᑕᐅᓂᖓᓂᒃ.

■	 ᑐᓴᐅᒪᒐᓱᐊᖏᓐᓇᓗᓂ 
ᐱᑦᔪᑕᐅᓗᐊᖕᖑᐊᑐᓂᒃ 
ᓱᕐᕃᓂᖃᑐᐃᓐᓇᕆᐊᓕᓐᓂᒃ 
ᐃᓅᓯᑦᓯᐊᖃᕐᓂᖏᓐᓂᒃ ᓄᓇᕕᒻᒥ

•	 ᖃᐅᔨᓴᕐᓗᒋᑦ ᐊᒻᒪᓗ ᑲᒪᒋᓗᒋᑦ 
ᐊᕙᑎᓕᕆᓂᕐᒧᑦ ᐱᑦᔪᑕᐅᔪᑦ 
ᐱᒻᒪᕆᐅᓗᐊᖕᖑᐊᑐᑦ ᓄᓇᕕᒻᒧᑦ: 

~	 ᓴᓂᒃᑯᕖᑦ ᑲᒪᒋᔭᐅᓂᖏᑦ 

~	 ᓄᖑᑎᑦᓯᑌᓕᓂᖅ ᐊᒻᒪᓗ ᐊᑦᔨᒌᖕᖏᑐᑦ 
ᐆᒪᔪᖃᕐᓂᖅ 

~	 ᒥᕐᖑᐃᓯᕐᕖᑦ ᐊᒻᒪᓗ ᓴᐳᒻᒥᔭᐅᔪᑦ ᓄᓀᑦ

~	 ᓯᓚᐅᑉ ᐊᑦᓯᔨᓂᖓ 

~	 ᐃᒥᕋᑦᓴᖅ ᐃᒪᖅ 

~	 ᐅᔭᕋᓐᓂᐊᓂᖅ

~	ᐱᑦᔪᑕᐅᔪᑦ ᓇᓗᓀᕐᑕᐅᒪᔪᑦ ᓄᓇᓕᓐᓂ 
ᐊᒻᒪᓗ ᓄᓇᓕᓕᒫᓂ ᓇᒻᒥᓂᖃᖃᑕᐅᔪᓄᑦ

−	 ᐱᓇᓱᐊᖃᑎᖃᕐᓗᑎᒃ ᓄᓇᓕᓐᓂᒃ ᐊᒻᒪᓗ 
ᓄᓇᓕᓕᒫᓂ ᓇᒻᒥᓂᖃᖃᑕᐅᔪᓂᒃ ᐊᒻᒪᓗ 
ᑯᐯᒃᑯᑦ ᑲᕙᒪᑐᖃᒃᑯᓗ ᑲᕙᒪᖏᓐᓂᒃ 
ᑲᒪᒋᔭᖃᕐᓗᑎᒃ ᑖᒃᑯᓂᖓ ᐊᓪᓚᓯᒪᔪᓂᒃ 

−	 ᐱᕙᓪᓕᐊᑎᑦᓯᓗᓂ ᐊᒻᒪᓗ ᑐᓂᐅᕐᙯᓗᓂ 
ᐃᒥᕐᑕᐅᒍᓐᓇᑐᒥᒃ ᐃᒪᕐᒥᒃ ᐊᐅᓚᑦᓯᕐᓂᒧᑦ 
ᐊᓪᓚᓯᒪᔪᖏᓐᓂᒃ 


